
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR EMËRIMIN E KRYETARIT DHE ZËVENDËSKRYETARIT TË KZAZ-ve, PËR ZGJEDHJET PËR KUVEND TË DATËS 23 QERSHOR 2013
Komisioni Qendror i Zgjedhjeve, në mbledhjen e tij të datës 02.04.2013, me pjesëmarrjen e:

Lefterije
LLESHI (LUZI)-

Kryetare

Denar 

BIBA-



Zv/Kryetar

Albana

SHTYLLA -


Anëtare

Hysen 

OSMANAJ-


Anëtar

Ilirjan

MUHO-



Anëtar

Jani 

JANI-



Anëtar

Vera

SHTJEFNI-


Anëtare

shqyrtoi çështjen me:

OBJEKT:
Për emërimin e kryetarit dhe zëvendëskryetarit të KZAZ-ve, për zgjedhjet për Kuvend të datës 23 Qershor 2013.
BAZA LIGJORE: 
Neni 21 pika 1, neni 29 pika 2 të e Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 10 i Udhëzimit Nr. 2, datë 25.02.2009 “Për organizimin dhe funksionimin e Komisionit të Zonës së Administrimit Zgjedhor”, i ndryshuar.
Komisioni Qendror i Zgjedhjeve, pasi shqyrtoi propozimet e paraqitura nga KZAZ-të përkatëse, si dhe dëgjoi diskutimet e përfaqësuesve të partive politike; 

V Ë R E N

Komisioni Qendror i Zgjedhjeve me Vendimin Nr. 177, datë 25.03.2012, ka emëruar anëtarët dhe sekretarët e Komisioneve të Zonave të Administrimit Zgjedhor, me propozim të Partisë Demokratike të Shqipërisë, Partisë Socialiste të Shqipërisë, Lëvizjes Socialiste për Integrim dhe Partisë Bashkimi për të Drejtat e Njeriut. Në mbledhjen e tyre të parë anëtarët e KZAZ-ve, bazuar në nenin 29 pika 2, të Kodit Zgjedhor, të ndryshuar dhe nenit 10, të Udhëzimit Nr. 2, datë 25.02.2009 “Për organizimin dhe funksionimin e Komisionit të Zonës së Administrimit Zgjedhor”, i ndryshuar, kanë marrë vendim t`i propozojnë KQZ-së të zgjedhë Kryetarin dhe Zëvendëskryetarin e KZAZ-së përkatëse.
KQZ konstaton se propozimet e paraqitura janë në përputhje me kërkesat ligjore dhe me vullnetin e partive politike të cilat kanë të drejtë të paraqesin propozime për kryetar dhe zëvendëskryetar.  
PËR KËTO ARSYE

Bazuar në  nenin 21 pika 1 dhe nenin 29 pika 2 të e Ligjit nr.10019, datë 29.12.2008 “Kodi Zgjedhor i Republikës së Shqipërisë, i ndryshuar si dhe nenin 10 të Udhëzimit    Nr. 2, datë 25.02.2009 “Për organizimin dhe funksionimin e Komisionit të Zonës së Administrimit Zgjedhor”, i ndryshuar 

V E N D O S I :
1. Të emërojë Kryetarët dhe Zëvendëskryetarët e Komisineve të Zonave të Administrimit Zgjedhor sipas lidhjes 1, bashkëlidhur këtij vendimi.
2. Ky vendim hyn në fuqi menjëherë.
Tabela bashkëlidhur
1
__________________________________________________________________________________________

Nr. 183 i Vendimit

Për emërimin e kryetarit dhe zëvendëskryetarit të disa KZAZ-ve, për zgjedhjet për Kuvend  të datës 23 Qershor 2013

